
OVTTAS RUOŦA OVDDAS
Mun jáhkán ovttasbargui. Pandemiija ja Ukraina soahti maid čájeha ahte 
Ruoŧŧa lea nanus go mii riikan, ovttas duostut kriissaid.  Pandemiijas olbmot 
setne suddjet earáid dearvvašvuođa. Dán jagi leat hirbmat ollu ruoŧŧelaččat 
ohcan Ruovttusuodjalussii ja čájehan sii leat gergosat suodjalit min riikka.  
Ja dál mii ođasmahttit visot ruoŧa ollessuodjalusa. 

Mun háliidan nannet Ruoŧa. Seamma ovttaoaivilvuođain go pandemiijas,  
de áigut gieđahallat servodatlaš čuolmmaid mat raššudit min riikka.  
Duođalaš kriminalitehta ja muhtin olmmošjoavkkuid sirren earáin vaháguhttá 
olles min servodaga. Min sorjjasvuohta fossiila boaldámuššii lea áittan  
sihke dálkkádahkii ja min sihkarvuhtii. Ja vearroruđat mat galget mannat  
ruoŧa skuvllaide ja boarrásiidfuolahussii, daid riskakapitalisttat váldet 
badjebázan alcceseaset.  

Ii dárbbaš leat nu. Mii háliidit rievdadit dan. 

 Mii háliidit: 

•  Jorgut juohke geađggi vai birget kriminalitehtas ja botket muhtun 
olmmošjoavkkuid sirrema earáin (segregerema). 

•  Ráhkadit ođđa bargosajiid Ruoŧas go doaimmahit dálkkádatsirdašupmái.  

• Váldit ruovttoluotta demokráhtalaš stivrema buorredilis. 

Mun dagan vaikko maid nannen dihte min riikka.  
Min riika sáhttá dahkat buoret. 

VUOSTÁLASTIT KRIMINALITEHTA  
JA BOTKET SEGREGEREMA

Mii háliidit:
Čavget eanet ráŋggáštusaid ja viiddidit riektevuogádaga. Politiijain, giddagasain, 
áššáskuhttineiseválddiin ja duopmostuoluin berrejit dárbbašlaš bargit ja reaiddut vai 
nagodit vuostálastit kriminalitehta. Ráŋggáštusa berre bajidit kriminalitehtas maid 
roikkát barget. 

Bisset rekrutterema roikkáide. Servodat berre jođánit ja beaktilit dahkat juoidá 
go nuorra olbmot leat váras gessojuvvot fárrui kriminalitehtii.  Buot nuorat berrejit 
vázzit buriid skuvllaid ja oaidnit váhnemiid manname bargui.  Ruoŧŧa nannejuvvo go 
buohkat veahkkálagaid servodahkii váikkuhit.

Botke segregerema. Buohkat berrejit deavdit seamma čielga gáibádusaid ja 
vejolašvuođaid sáhttit eallit iežaset bargguin.  Vejolašvuođat buori ohppui, 
miellagiddevaš astoáigái, vuosttaš bargui ja vissui bohtet lassánit beroškeahttá gos 
nuorat bajásšaddet.

Servodat galgá árpmuhemiid vuostálastit kriminalitehta. Buot 
ássanguovllut fertejit dorvvolaččat, ja eallineavttuid hearkkes 
guovlluin berre buoridit. Buohkat berrejit bargat geat sáhttet bargat.

HOAHPUHIT DÁLKKÁDATNUPPÁSTUSA  
EANET BARGOSAJIID VÁRÁS  

Mii háliidit:
Investeret ruoná teknologiijii ja botket min sorjjasvuođa oljui. Dálkkádatinves-
teremat bajidit riikka friddjavuođa, ráhkadit bargosajiid miehtá riikka ja geahpidit 
dálkkádatluoitimiid.

Doarjjo ruoŧa industriija. Ruoŧa industriija ain boahtá leat buoremus máilmmis 
transformeret, ráhkadit ođđa buktagiid ja bálvalusaid ja dasto ođđa bargguid.

Fuolat vuoiggalaš dilálašvuođaid. Boahtteáiggi ruoná bargosajiin berrejit buorit 
dilálašvuođat, ruoŧa bálkkát ja tariffašiehtadusat. Nuppástusvejolašvuođat leat buorit, 
ja buohkain berre leat ekonomalaš oadjebasvuohta buozanvuođas dahje barggu-
hisvuođas. Buohkat geat leat bargan olles bargoeallima galget sáhttit eallit iežaset 
penšuvnnain. Dás lea árvvusatnimis sáhka. 

Ruoŧa álbmot ii berre luohttit eahpeluohtehahtti stáhtaide go áigut 
vuodjit biillain dahje ligget viesu. Go mii transformeret min industriija 
ja energiijabuvttadeami, de bajidit mii Ruoŧa sihkarvuođa, ráhkadit 
ođđa bargosajiid miehtá riikka ja geahpidit dálkkádatluoitimiid.  

VÁLDDE RUOVTTOLUOTTA DEMOKRÁHTALAŠ 
STIVREMA BUORREDILIS
Skuvllas, dearvvašvuođalágádusas ja boarrásiidfuolahusas berre leat 
ortnet. Bargiin galget buorit bargodilálašvuođat, ja ruoŧa álbmot 
galgá sáhttit stivret buorredili mas sii leat fárus nu ahte sin iežaset 
vearroruđat dan mákset.  

Mii háliidit:
Bissehit buorredili suoládeami. Ruoŧa álbmoga vearroruđaid berre geavahit 
buorredillái, iige váldit dienasin. Álbmoga dárbbut berrejit stivret buorredili,  
iige márkan. Ruoŧa skuvllat berrejit vuoruhit mánáid oahpu, dan sadjái go  
eaiggádiid badjebáhcaga.

Buoret eavttut čálgobargiide. Buohkain geat barget skuvllas, dearvvašvuođas 
ja sosiálafuolahusas galget buorit bargodilálašvuođat, buorre bálká ja penšuvdna 
mainna sáhttá eallit viidáset. 

Buoridit  buorredili kvalitehta. Skuvllain, dearvvašvuođas ja sosiálafuolahusas berrejit 
eanet bargit, vai oahppit ohppet eambbo, fuolahusráiddut otnot ja boaresolbmuid 
sihkkarvuohta buorrána.


